[image: image1.jpg]



Mentamálaráðið  
Att Kristianna Sjóvará Jacobsen
Hoyvíksvegur 72

100 Tórshavn
Tórshavn 10. januar 2006 

(gjøgnumgingið og sent 19. januar 2006 eftir avtalu við MMR)
Viðv. Hoyring av lógaruppskoti um heilsuhjálpara - og heilsurøktaraútbúgving
Felagið Føroyskir Sjúkrarøktarfrøðingar vil fyrst takka fyri, at vit hava fingið lógaruppskotið til hoyringar. Kortini halda vit , at hoyringsfreistin er alt ov stutt, og kenna vit, at vit ikki hava havt møguleika at viðgera lógaruppskotið nóg nágreiniliga, eisini havandi  í huga, at Felagið ikki hevur havt umboð í nevndini sum hevur gjørt uppskotið. 
Vit vilja tí enn einaferð gera vart við okkara stóru misnøgd við, at Mentamálaráðið ikki metti tað verða neyðugt, hóast vit hava gjørt vart við tað fyrr. Vit harmast eisini, tí hetta uppskotið grípur, í stóran mun, inn í virkisøkið hjá sjúkrarøktarfrøðingum, og tí meta vit tað heilt ónáttúrligt at Felagið, sum umboðar sjúkrarøktarfrøðingar, sum eisini skulu útbúgva heilsuhjálparar og heilsurøktarar, ikki er við í hesum arbeiði.

Vit hava kortini roynt, at gera okkara viðmerkingar, sum í stóran mun bert kunna vera spurningar, tí vit ikki hava verið við í diskussiónini, og tí  lógin er sera breitt og ógreitt orðað.Somuleiðis meta vit, at viðmerkingarnar til lógina og lógarteksturin ikki altíð siga tað sama. 
Viðmerkingar og spurningar frá FFS:
1. Hví metir politiski mynduleikin, at tað er neyðugt at broyta Løgtingslóg NR. 44 frá 23. apríl 1999 um almanna- og heilsuútbúgvingarnar? Hví broyta heimildirnar ?
2. Hvat meinast við í §1 stk.5 í lóg nr.44 og hví er hon ikki við í nýggja uppskotinum?
3.§6 í lóg nr. 44: ”útbúgvingin til heilsuhjálpara tekur 1 ár og hevur til endamáls at geva førleika at røkja grundleggjandi stuðuls-,røktar- og umsorganaruppgávur, har brúkarin býr.” 
Hví er ”sjálvstøðugt” komið við í nýggja uppskotið §6 stk.2 ????
            Hvørjar grundleggjandi stuðuls-,røktar- og umsorganaruppgávur ?

            Hví er”har brúkarin býr”, ikki við í nýggja uppskotinum?????
Hví er longdin á útbúgvingini sett til 1 ár og 3 mánaðar ímóti 1 ári í lóg nr. 44 ?
Hví fáa heilsuhjálparar størri heimildir enn í lóg nr 44 ??????

4.  §6 stk. 2 í lóg nr 44 :” næmingarnir skulu kunna velja almennar lærugreinar móti 

      stytting av starvsvenjingini, tó kann starvsliga upplæringartíðin í mesta lagi verða stytt 1      
      mánaða.” Hvussu verður býtið millum heilsu lærugreinar og almennar lærugreinar í
      nýggja uppskotinum?????
3. Í § 7 í lóg nr 44 : “Útbúgving til heilsurøktara tekur 1 og ½ ár og hevur til endamáls at geva førleika til sjálvstøðugt at røkja og leggja til rættis ítrivs- og umsorganaruppgávur, herundir samskipandi og undirvísingarligt virksemi, og til sjálvstøðugt at røkja grundleggjandi heilsu- og sjúkrarøktaruppgávur á almanna- og heilsuøkinum”. 
      Hví er hetta broytt í nýggja uppskotinum §7 stk. 2 til “samansettar uppgávur”???????
     Hví fáa heilsurøktarar størri heimildir enn í lóg nr 44 ??????

    Hvat inniber ” samskipandi” her ? 
4. §7 stk 2 í lóg nr 44: næmingar skulu kunna velja almennar lærugreinar móti stytting av starvsvenjingini, tó kann starvsliga upplæringartíðin í mesta lagi verða stytt 2 mánaðir.
Í nýggja uppskotinum §7 er útbúgvingin til heilsurøktara sett til 1 ár og 10 mánaðir. Hví er hetta gjørt?Hvussu verður býtið millum almennar lærugreinar og heilsulærugreinar ?
5. §8 stk. 2 í lóg nr 44: “Upptøka av næmingum til útbúgvingarnar sambært hesi lóg skal í størst møguligan mun lagast eftir tørvinum á almanna- og heilsuøkinum”. Hví er henda sera týðandi regla  strikað í nýggja lógaruppskotinum ????????
6. §13 í lóg nr 44: “starvsliga upplæringin fer fram á upplæringarplássum, ið eru góðkend av skúlanum og útbúgvingarráðnum í felag”. Hví er hetta broytt í níggja uppskotinum so bert skúlin skal góðkenna ?
7. §13 stk 2 í lóg nr 44:”Leiðsla skúlans og útbúgvingarráðið hava í felag ábyrgdina av at tryggja tørvin á upplæringarplássum”. Hví er henda regla strikað í níggja uppskotinum ?????
8. §13 stk 3 í lóg nr 44 : “Starvsligu upplæringarplássini hava ábyrgdina av starvsvenjingini, herundir at vegleiða næmingunum”. Hví er hetta strikað í níggja uppskotinum???
9. §16 stk 3 í lóg nr 44 og í nýggja uppskotinum §13 stk 3 : “Landsstýrismaðurin ásetur og kann áseta reglur um førleikakrøvini til leiðslu skúlans og lærararnar”. Hvørji førleikakrøv eru til leiðslu/rektara og lærarar ?????
10. §19 í níggja uppskotinum:”Skúlin ger saman við næminginum eina persónliga útbúgvingarætlan, har mál verða sett fyri hvønn útbúgvingarpart sær og fyri útbúgvingina sum heild”. ????? Hvat meinast hetta við ? hví eina persónliga útbúgvingarætlan ???????
11. Ráðsskipan. §20,§21,§22 .Hvør skal manna útbúgvingarráðið ?????. Verður Felagið hjá Føroyskum Sjúkrarøktarfrøðingum umboðað í útbúgvingarráðnum ?????
Almnennar viðmerkingar:

Kap.I        Orsøk til lógaruppskotið
1. Í  3. broti, miskeiðis stendur m.a. : “Tá Mentamálaráðið og skúlin fóru í holt við at fyrireika kunngerðargrundarlagið undir heilsurøktaraútbúgvingini, gjørdist tó greitt, at neyðugt var at endurskoða lógina frá 1999. Norðurlendskar almanna- og heilsuútbúgvingar eru bæði gymnasialar útbúgvingar, yrkisútbúgvingar og arbeiðsmarknaðarútbúgvingar. Broytingar í donsku útbúgvingunum í 2001 hava havt ávirkan á avgerðina at gera nýggja føroyska lóg”.
Hvat vil hetta siga ?.  Merkir tað at nýggja uppskotið broytir útbúgvingarnar til at vera gymniasialar útbúgvingar? Vil tað siga, at útbúgvingarnar eru á sama støði sum føroyskt HF- og Studentsprógv ?  Hvussu verður føroysk miðnámsútbúgving definerað? Er ein føroysk (gymnasial) HF og Studentsútbúgving = eina føroyska miðnámsútbúgving?(samanlagdi bókligi parturin í uppskotinum er 68 vikur)????????
2. Upptøkutreytir til útbúgving sum sjúkrarøktarfrøðingar á Sjúkrarøktarfrøðiskúla Føroya er t.d.HF- og studentsprógv. 
Kann heilsurøktaraútbúgvingin, í nýggja uppskotinum ,samanberast við HF- og studentsprógv, tvs. eina gymnasiala útbúgving, og sostatt, sum tær, geva beinleiðis atgongd til sjúkrarøktarfrøðiútbúgvingina?
Endamálið við uppskotinum
3. Niðast á s. 4 stendur m.a.:” Endamálið við at endurskoða lógina er m.a. at næmingar, umframt tær yrkisrættaðu kravdu lærugreinarnar, skulu hava almennar lærugreinar, so sum náttúrulærugreinar og málsligar lærugreinar. Við almennu lærugreinunum afturat teimum yrkisrættaðu lærugreinunum fær næmingurin eina yrkisrættaða miðnámsútbúgving, ið gevur bæði yrkisførleika  og førleika at fara víðari til aðrar viðkomandi útbúgvingar. Næmingurin verður á henda hátt ikki so fæst læstur í einum ávísum yrk .Broytingin fer eisini í størri mun enn higartil, at javnstilla heilsuhjálparaútbúgvingina og røktarútbúgvingina við aðrar yrkisrættaðar miðnámsútbúgvingar í útbúgvingarskipanini og geva teimum útbúnu eina størri tilvitan um leiklut teirra í samfelagnum”.
Hvat merkir orðið miðnámsútbúgving í hesum brotinum ? er tað ein gymnasial útbúgving á sama støði sum HF- ella studentsprógv?
Hví seta á stovn heilsurøktaraútbúgving , “ næmingurin ikki skal verða so fæst læstur í einum ávísum yrki” ? Er tørvurin á hesi útbúgving ikki størri enn so, ella hvussu stórur er hann???. Um næmingurin ikki ætlar at arbeiða innan yrkið, átti  hannt tá  ikki heldur, sum øll onnur,  at valt  HF- ella studentsprógv fyri at lesa innan annað yrkið.Og um hann veruliga hevur áhuga at arbeiða innan yrki, aftaná HF- ella studentsprógv, at farið á Sjúkrarøktarfrøðiskúlan ?????

Grundgevingin fyri at seta heilsurøktaraútbúgving á stovn er við hesum broti, so gott sum burtur, tí endamálið er nú  ikki longer, sum í lóg nr 44, at nøkta og tillaga tørvin á almanna- og heilsuøkinum, men líkist nú meira einum sosialum tiltaki !!!!!!!

Samandráttur av uppskotinum
4. í 5. reglu stendur m.a.: “Lógin hevur við sær ta týðandi námsfrøðiligu broytingina, at skúlin skal gera eina persónliga útbúgvingarætlan saman við næmingunum”.
Hvat merkir ein persónlig útbúgvingarætlan, og hví er hon so týðandi ?

Útbúgvingarætlan, starvsfólkatørvur o.a.

5. Har stendur m.a. at:” Tørvurin á starvsfólki innan almanna- og heilsuøkið verður helst støðugur komandi árini. Umleið 150 fara frá vegna aldur næstu 15 árini, og mett verður, at umleið sama tal fer úr skipanini á annan hátt t.d. vegna sjúku og í onnur størv. Vaksandi virksemi er innan eldraøkið, og fleiri og fleiri ellis- og røktarheim og sambýli verða bygd komandi árini. Skúlin metir, at umleið helvtin av teimum, sum hava lokið heilsuhjálparaútbúgvingina fara víðari til heilsurøktaraútbúgvingina. Við støði í hesum og í orkuni hjá starvsvenjingarøkjunum er hóskandi at taka ein flokk av heilsurøktarum inn um árið, og tveir flokkar av heilsuhjálparum”.
Hvørji starvsfólk innan almanna- og heilsuøkið er talan um her ???Okkum vitandi eru ikki so nógvir heilsurøktarar í Føroyum!
Hvørja tørvskanning byggir tørvurin á heilsuhjálparum og heilsurøktarum á ??????

Hvussu eru politikarar komnir til, at besti máti at loysa starvsfólkatørv á Almanna- og Heilsuøkinum uppá, er at seta útbúgving av heilsurøktarum , við víðkaðum heimildum, á stovn í Føroyum ????
Er nøkur tørvskanning gjørd ??? Um so er hvør hevur gjørt hana, og nær er hon gjørd???Hvussu stórir verða omanfyrinevndu flokkar?????
Her kundi hóskandi verið mint á, at tað eru 100 ár síðan man byrjaði at útbúgva sjúkrarøktarfrøðingar í Føroyum !!!!Tørvur er á fleiri sjúkrarøktarfrøðingum, og møguleikin fyri at útbúgva fleiri í Føroyum er góður !!!!!!!!

Eisini kundi verið ynskiligt at fingið at vita, nær politikarar fara at raðfesta at byggja skúla til sjúkrarøktarfrøðiútbúgvingina sum enn ongan skúla eigur, eru 100 ár ikki nógmikið ? Hví hevur tað so stóran skund at byggja skúla og seta á stovn heilsurøktaraútbúgving í Føroyum ?????? Hví ikki kanna tørvin fyrst ?????
Hóast Felagið Føroyskir Sjúkrarøktarfrøðingar fleiri ferðir,  seinast í januar 2005, hevur sett  ynski fram, og fyrisligið fyri Almanna- og Heilsumálaráðnum, saman við okkum øllum, ið varða av heilsu- og sjúkrarøktini í Føroyum, at gera eina tørvskanning av sjúkrarøktarfrøðingum í Føroyum, áðrenn útbúgvingin av heilsurøktarum byrjar, so sýtti Almanna- og Heilsumálaráðið fyri hesum.Grundgeving fingu vit onga!!
Minnt kann verða á, at um ætlanin er, at sjúkrarøktarfrøðingar skulu útbúgva heilsurøktarar, hevði tað verið ein stórur fyrimunur at vita hvør tørvurin á sjúkrarøktarfrøðingum er fyrst!!! Í 2006 kemur ongin flokkur út av Sjúkrarøktarfrøðingum !!!!
Hvør er orkan hjá starvsvenjingarøkjunum ??? Er nøkur kanning gjørd ??? Nær og av hvørjum???

Hvørji starvsvenjingarøki er talan um her ???? Hvar skula heilsuhjálparar og heilsurøktarar í starvsvenjing ????og hvør starvsbólkur skal undirísa teimum har ????(Sambært lýsing eftir heilsurøktaranæmingum í dag 18. jan 06 verður Røktarheim ikki nevnt, skulu tey ikki í starvsvenjing á Røktarheimi og hví ?)
Hóskandi kann verða mint á her, at tað sum er, er nóg trupult, at fáa til vega praktikkpláss til sjúkrarøktarfrøðilesandi, tí plássini eru munandi færri, enn fyri bert nøkrum árum síðani, tí deildir eru lagdar saman og lukkaðar. Eisini kann verða nevnt at tað eru færri sjúkrarøktarfrøðingar til arbeiðis á nærum øllum arbeiðsplássum í dag, vegna sparingar, og tað finnst ongin føst normering av sjúkrarøktarfrøðingum, sum m.a. kundi tryggjað eitt nøkulunda stabilt útbúgvingar/ praktikkpláss.
Her er eisini vert at hugsa um, og tað er neyðugt, at politikarar gera sær greitt hvussu fakliga støðið í eldrarøktini í Føroyum skal verða í framtíðini !!Hvat skal tað vera ??? Hvussu samsvarar hetta við visión 2015?
Um ikki fleiri sjúkrarøktarfrøðingar verða útbúnir til eldrarøktina í Føroyum, og um man politiskt velur, at lægru útbúnu røktarbólkarnar skulu verða leiðarar innan eldrarøktina í Føroyum, framm um sjúkrarøktarfrøðingar, fer tað umframt at lækkað fakliga støðið í eldrarøktinI,  eisini at hava tað óhepnu avleiðing, at eldraøkið ikki verður góðkent sum útbúgvingarstað hjá sjúkrarøktarfrøðingum.
Hetta verður stórt spell, tí tá er góða intensiónin í nýggju útbúgvingini av sjúkrarøktarfrøðingum, at nýggja útbúgvingin av sjúkrarøktarfrøðingum skal tilføra eldrarøktinni munandi meira fakliga, burtur. Eins og  aðrastaðni í verðini hevur man eisini ásannað Føroyum, at neyðugt varð at leggja praktikkina í sjúkrarøktarfrøðiútbúgvingini seinri í útbúgvingini, nevniliga fyri, at tey lesandi kunna tilføra eldraøkinum meira fakligan kvalitet og verða við til at hækkað støðið og ikki sum henda ætlan kann føra til, at lækka støðið. 

Vert er eisini at hava í huga, at um ætlanin er at heilsuhjálparar og heilsurøktarar í framtíðini skulu arbeiða sjálvstøðugt innan heilsu- og sjúkrarøktina í Heimarøktini, tvs. Úti í heiminum hjá sjúklingum, merkir hetta eina lækking í fakliga støðinum í mun til í dag, tí krøvini higartil hava verið, at ein sjúkrarøktarfrøðingar skal hava 3 ára starvsroyndir fyri at kunna arbeiða sjálvstøðugt í Heimarøktini. Hesi krøv eru ikki minni í dag, tá hugsað verður um, at sjúklingarnir eru nógv verri fyri áðrenn teir verða innlagdir á sjúkrahús, lyggja nógv styttri inni á sjúkrahúsinum og sostatt eru munandi verri fyri tá teir verða útskrivaðir. Um politikarar hava tørvin hjá sjúklingunum fyri eyga eiga teir at hugsað seg væl um, áðrenn henda broyting verður gjørd.

Eisini hevur verður nevnt, at tey kunna virka sjálvstøðugt tá støðan er stabil. Nær er ein støða hjá einum sjúklingi stabil og hvør skal meta um at støðan hjá einum sjúklingi er stabil, ikki minst í Heimarøktini ???
Í nýggja uppskotinum er tann eina broytingin , sum áður nevnt, at Heilsurøktarar eisini kunna virka sjálvstøðugt við” samansettar uppgávur”, nú er ikki longer bert talan um stabilar støður. Hvørjar samansettar uppgávur  er talan um her ??? Hvør skal meta um nær talan er um hesar støður og hvør hevur evstu ábyrgd av sjúkrarøktini í hesum forum ????
Avleiðigar av uppskotinum

6. Fíggjarligar avleiðingar
Felagið Føroyskir Sjúkrarøktarfrøðingar metir ikki, at politikarar skulu vænta nakra fíggjarliga sparing við hevum lógaruppskoti.
Grundgeving: Um ætlanin er, at heilsuhjálparar og heilsurøktarar skulu avloysa sjúkrarøktarfrøðingar í sjúkrarøktini, og í eldrarøktini, verður heldur talan um eina dýrari loysn, serliga uppá longri sikt ,enn tann vit hava nú. Lønarliga er heldur ongin munur!

Kap. 3 Serligar viðmerkingar
7. §6 stendur m.a. at : “Heilsuhjálparin skal innanfyri sítt heimildarøkið”… osv
Hvat er heimildarøkið hjá heilsuhjálparanum, tá talan er um heilsu- og sjúkrarøkt ????

8. §7 Hvat er heimildarøkið hjá heilsurøktara, tá talan er um heilsu- og sjúkrarøkt ?????
Hvørjum skal heilsurøktarin undirvísa ???

Viðmerkingarnar her siga:”Heilsurøktarin kann leggja til rættis og røkja sjúkrarøktaruppgávur sjálvstøðugt, har støðan hjá brúkaranum er støðug”.Nær er talan um at støðan er støðug ??? Hetta brotið samsvara ikki við lógaruppskotið sum heimilar “sjálvstøðugt at røkja samansettar uppgávur !!!!!!!! Hvat er ætlanin?????
9. §19 ???”persónliga” Hvussu kann hetta gerast ? er ikki talan um eitt og sama støði ? men ein hóp av einstaklingum við ymiskum støði ??(krevur meira av tí sum undirvísir)
10. §§20,21,og 22

Hvør verður í útbúgvingarráðnum ????

Nakrar niðurstøður:
1. Heilsuhjálparaútbúgvingin
1.1 FFS meinar, at tað er gott at vit hava útbúgving av heilsuhjálparum í Føroyum,og at tað eiga vit at halda á við og helst at útbúgva fleiri.

1.2 Vit kunna eisini fegnast við teimum um, at tey fáa betri umstøður og karmar. 
1.3 Kortini spyrja vit hví man politiskt velur at víðka heimildirnar hjá heilsuhjálparum í  níggja lógaruppskotinum ?

2. Heilsurøktaraútbúgvingin

  2.1 FFS meinar, at bíðað eigur at verða við útbúgvingini til                       heilsurøktara til greiða er fingin á hvør veruligi tørvurin er,tvs.
 ein tørvskanning er gjørd !

2.2 Vit eiga at útbúgva fleiri sjúkrarøktarfrøðingar áðrenn farið verður undir útbúgving av heilsurøktarum.

2.3 FFS meinar, at tað er ikki kapasitetur til at útbúgva heilsurøktarar sum er.Tað er serliga á starvsvenjingarøkinum,at kapasiteturin er ov lítil.
2.4 FFS spyr hví heilsurøktarar fáa størri heimildir í nýggja lógaruppskotinum enn í galdandi lóg nr 44 frá 23.apríl 1999??
2.5 Er endamálið við at  økja  heimildirnar hjá heilsurøktarum, í enn størri mun, at skifta sjúkrarøktarfrøðingar út við heilsurøktarar ???? 

2.6 Um so er, mælir FFS beinleiðis frá at seta heilsurøktaraútbúgving á stovn í Føroyum, men heldur at útbúgva fleiri heilsuhjálparar/sjúkrahjálparar og fleiri sjúkrarøktarfrøðingar.
Grundgeving:Tað er betur og bíligari. Víst verður eisini til nýggj altjóða granskingarúrslit t.d.” Aiken kanningina”, sum vísir hvat hendir tá tað eru ov fáir sjúkrarøktarfrøðingar !!!! ( m.a. fleiri komplikatiónir og størri deyðiligheit)Hví gera somu feilir sum onnur, tá man veit betur ??
2.7 Øktar heimildir til heilsurøktarar, sum hava til endamáls, at útskifta sjúkrarøktarfrøðingar við heilsurøktarar, fara at  viðføra eina kvalitetslækking í heilsu-og sjúkrarøktini íFøroyum, í mun til tað sum er í dag, og er ein beinleiðis forðing fyri, at náa visión 2015.!
3 .FFS krevur at Føroya Landsstýri kemur við eini  greiðari definitión uppá  arbeiðs- og ábyrgdarøkið millum útbúgvingarnar, serliga millum heilsurøktara og sjúkrarøktarfrøðin;g áðrenn útbúgving av heilsurøktarum verður sett í gongd.
Grundgeving: Føroya fólk hevur rætt til at vita hvussu útbúgving av heilsurøktarum, sum hevur til endamáls at skifta sjúkrarøktarfrøðingar út við heilsurøktarar, tryggjar eina betri  heilsu- og sjúkrarøk,t enn hana vit hava í dag. Tað skuldi jú helst blivið betri, annars var ongin grund fyri at broyta !
Sjúkrarøktarfrøðingar hava eisini brúk fyri, greitt at vita, hvussu politikarar í Føroyum, ætla  at broyta teirra arbeiðs- og ábyrgdarøkið, og deila tað út til aðrar fakbólkar at røkja !

4. Sjúklingurin í Føroyum, eisini tey eldru og veiku hava krav uppá at fáa best møguligu heilsu- og sjúkrarøkt, eisini í framtíðini, tí eigur politikarin at hava sjúklingin í  fokus, og eigur grundgevingin fyri at seta nýggja heilsurøktaraútbúgving á stovn, at vera út frá tørvinum hjá sjúklinginum og ikki einans sum eitt ávíst sosialt tiltak !!!(sjá grundgeving í viðm tvs. tvs upptøka til heilsuútbúgvingarnar skal tillagast tørvinum er jú strikað í nýggja uppskotinum) !!!!!!!
5. Vit sóknast eftir einum útgreinaðum heilsupolitikki !

Við vón um at vit verða hoyrd, og at okkara viðmerkingar verða tiknar til eftirtektar !

Vinarlig heilsan

Felagið Føroyskir Sjúkrarøktarfrøðingar

Jana H. Dalsgaard, forkvinna

